
Արձանագրային
«Հա​յաստանի    Հանրա​պե​տու​թյան   մաքսային    օրենսգրքում 

լրա​ցում  կա​տա​րե​​լու մասին» Հայաստանի  Հան​րա​պե​տու​թյան

Հավանություն տալ «Հա​յաստանի Հանրա​պե​տու​թյան մաքսային օրենսգրքում լրացում կա​տա​րե​​լու մասին» Հա​յաս​տանի Հանրապետության օրեն​քի նախագծի վե​րաբերյալ Հա​յաս​տանի Հանրապե​տու​թյան կառավարության եզրակա​ցու​​թյան նախագծին և այն սահմանված կար​գով ներ​կա​յաց​նել Հայաստանի Հանրապե​տու​թյան Ազգա​յին Ժողով: 











    Վ. Գաբրիելյան

Ամալյա Ենգոյան     ---------------------------- «       » փետրվարի 2011 թ.

Լիանա Հունանյան ---------------------------- «       » փետրվարի 2011 թ.
Արթուր Սարգսյան ---------------------------- «       » փետրվարի 2011 թ.

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱԶԳԱՅԻՆ   ԺՈՂՈՎԻ   ՆԱԽԱԳԱՀ
պարոն  ՀՈՎԻԿ ԱԲՐԱՀԱՄՅԱՆԻՆ
Հարգելի պարոն Աբրահամյան
Ձեզ ենք ներկայացնում Հայաստանի Հանրապետության կառավարության եզրա​կա​ցու​​​թյունը Հայաստանի Հանրա​պետու​թյան Ազ​գա​յին ժողովի պատգա​մա​վոր​ Սամվել Բալասանյանի` օրենս​դրա​կան նա​խա​ձեռ​​նու​​թյան կար​գով ներկայացրած «Հա​յաստանի Հանրա​պե​տու​թյան մաքսային օրենս​գրքում լրացում կա​տա​րե​​լու մասին» Հա​յաստանի Հանրա​պե​տու​թյան օրենքի նա​​խագծի վերաբերյալ:

Ներկայացված նախագծով առաջարկվում է Հայաստանի Հանրապետություն մինչև ս.թ. փետրվարի 5-ը «ժամանակավոր ներմուծում» մաքսային ռեժիմով ներմուծված ԱՏԳ ԱԱ 8702 և 8703 ծած​կագրերին դասվող ապրանքների նկատ​մամբ Հայաստանի Հանրապետության մաք​սա​յին օրենս​գրքի 38-րդ հոդվածով սահմանված դրույթը կիրառել 2013 թվականի փետրվարի 5-ից, որի համաձայն Հա​յաստանի Հան​րապետությունում մշտա​պես բնակվող անձինք, ինչպես նաև Հայաստանի Հան​րա​պե​​տությունում պետական գրանցում ստա​ցած անհատ ձեռնարկատերերը և կազ​մա​կե​ր​պու​թյուն​ները կա​րող են նշված ծածկագրերին դաս​վող ապրանքները Հայաստանի Հանրապետության մաքսային սահմանով «ժամանակավոր ներմուծում» մաքսային ռեժիմով տեղափոխել մեկ տարվա ընթացքում միայն եր​կու անգամ` տասնհինգ օրը չգերազանցող ժամ​կե​տով:

Ներկայացված լրացման անհրաժեշտությունը հիմնավորվում է նախկինում ներ​մուծված ավ​տո​մեքենաների մաքսազերծման համար անցումային ժամանակահատածի տրա​մադրման անհրա​ժեշ​տությամբ:

Հարկ ենք համարում նշել, որ ներկայացված լրացման ընդունման դեպքում ևս խնդ​րո առար​կա հարցը չի կարգավորվի, քանի որ նախկինում ներմուծված այն մեքենաները որոնց «ժա​մա​նա​կա​վոր ներմուծում» մաքսային ռեժիմի ժամկետը կավարտվի ս.թ. փետ​ր​վա​րի 5-ից հետո Հայաստանի Հան​​րապետության մաքսային օրենսգրքի դրույթների համաձայն են​թակա են վերաարտահանման կամ վերահայտարարագրման «ներմուծում ազատ շր​ջա​նա​ռու​թյան համար» մաքսային ռեժիմով, որի դեպ​քում պետք է վճարվեն մաքսային բոլոր վճար​նե​րը: Այդ դեպքում վերաարտահանված մեքենայի կրկին ներմուծման նկատմամբ չի կիրառվելու առա​ջարկ​վող դրույթը, քանի որ այն նախատեսված է միայն մինչև ս.թ. փետրվարի 5-ը ներ​մուծ​ված ավտոմեքենաների համար:      

Նախագծին կից ներկայացված տեղեկանք-հիմնավորման մեջ նշվում է «ժո​ղովրդի ծանր տնտե​​սական պայմանների» մասին, սակայն նշված չէ, թե «Ժամանակավոր ներ​մուծում» մաքսային ռե​​ժիմով ձևակերպված ավտոմեքենաների մաքսային արժեքները որ​քան են կազմում և ինչ մեծու​թյան մաքսային վճարներ են ենթակա գանձման Հայաստանի Հան​րապետության պետական բյուջե: 

Հայաստանի Հանրապետության կառավարությանն առընթեր պետական եկա​մուտ​​​ների կոմի​տեի տեղեկատվության համաձայն «Ժամանակավոր ներմուծում» մաքսային ռե​ժի​մով ձևակերպված և Հայաստանի Հանրապետությունում գտնվող ավտոմեքենաների զգալի մասն ունեն երեք միլիոն դրամ և ավելի մաքսային արժեքներ: Այս պարագայում խոսքը չի կարող գնալ հիմնավորման մեջ նշված «բազմաթիվ անձանց ֆինանսական մի​ջոց​նե​րի բացակայության» մասին:

Օրենսգրքի 38-րդ հոդվածում լրացված դրույթը բխում է օրենքի առաջ հավասարության սկզբուն​քի ապահովման և հնարավոր բոլոր սողանցքերը փակելու անհրաժեշտությունից, քանի որ մինչև վերոնշյալ դրույթի գործողության մեջ մտնելն օտարերկրյա պետությունում հաշվառված ավ​տո​մե​​քենաները, որոնք շահագործվում էին Հայաստանի Հանրապետության տարածքում, ունե​ին մի շարք արտոնություններ Հայաստանի Հանրապետությունում հաշվառված և մշտապես բնակվող անձանց պատկանող ավտոմեքենաների նկատմամբ: 

Մաս​նավորապես,      

  
1. «Հայաստանի Հանրապետության կառավարության և Վրաստանի կառավարության միջև մի​ջ​ազգային ավտոմոբիլային  հաղորդակցության մասին» համաձայնագրի 8-րդ հոդվածի հա​մա​ձայն` տրանսպորտային միջոցները, այդ թվում` թեթև մարդատար ավտոմեքենաները, փո​խա​դար​ձու​թյան հիմունքներով ազատվում են ընդհանուր օգտագործման ավտոմոբիլային ճա​նա​պարհներից օգտվե​լու համար սահմանված հարկերից, տուրքերից, ինչպես նաև սահ​ման​ված բոլոր հատուկ գան​ձում​ներից,

  
2. Օտարերկրյա պետություններում հաշվառված ավտոմեքենաները Հայաստանի Հան​րա​պե​տու​​​թյունում գտնվելու ընթացքում  չեն վճարում գույքահարկ,

 
 3. Օտարերկրյա պետություններում հաշվառված ավտոմեքենաները Հայաստանի Հան​րա​պե​տու​​​թյունում չեն ենթարկվում տեխնիկական զննման և չեն վճարում դրա անցկացման հա​մար գանձ​վող վճարները,

  
4. «Ժամանակավոր ներմուծում» մաքսային ռեժիմով ներմուծվող օտարերկրյա պե​տու​թյուն​նե​րում հաշվառված ավտոմեքենաները Հայաստանի Հանրապետության տարածքում ավ​տո​տրանս​պոր​​տային միջոցների պատասխանատվության պարտադիր ապահովագրության (ԱՊՊԱ) պայմա​նա​​գիրը կարող են կնքել նվազագույնը 10 օր ժամկետով, որի իրավունքը Հա​յաս​տանի Հանրա​պե​տու​թյու​նում հաշվառված ավտոմեքենաներին տրված չէ:



Ելնելով նշվածից` Հայաստանի Հանրապետության կառավարությունը դեմ է ներ​կա​յաց​ված նա​խա​գծի ընդունմանը:



Միաժամանակ հայտնում ենք, որ Հայաստանի Հանրապետության կառավարությունը նույն​պես մտահոգ է Հայաստանի Հանրապետության մաքսային սահմանով «ժամանակավոր ներմուծում» ռե​ժիմով Հայաստանի Հանրապետության քաղաքացիների և անհատ ձեռնարկատերերի կողմից ներ​մուծ​ված տրանսպորտային միջոցների մաքսազերծմանն աջակցելու հարցում և այդ նպատակով 2011 թվա​կանի փետրվարի 24-ին ընդունել է «Հայաստանի Հանրապետության քաղաքացիների կողմից Հա​յաստանի Հանրապետության մաքսային սահմանով «Ժամանակավոր ներմուծում» ռեժիմով ներ​մուծ​ված տրանսպորտային միջոցների մաքսազերծման նպատակով արտոնյալ պայմաններով վար​կե​րի տրամադրման մասին» N ___  որոշումը, որով նախատեսված է համաձայն նույն որոշմամբ հաս​տատ​ված կարգի Հայաստանի Հանրապետության պետական բյուջեի միջոցների հաշվին տրա​մադ​րել անտոկոս նպատակային վարկ:
Հայտնում ենք, որ, ներկայացված օրենքի նախագիծը Հա​յաս​տա​նի Հան​​​րա​պե​​տու​թյան Ազ​գային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​​րա​պետության ֆի​նանսների նախարար Վաչե Գաբրիելյանը:

Կից ներ​կա​յաց​վող փաստաթղթերում տրվում է օրենքի նախագծի կարգավոր​ման ազդե​ցու​թյան գնահատականը:

            Հարգանքով`

      
   ՏԻԳՐԱՆ  ՍԱՐԳՍՅԱՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ

ՂԵԿԱՎԱՐ

պրն. Դ. ՍԱՐԳՍՅԱՆԻՆ

Հարգելի պարոն Սարգսյան

Ի կատարումն Հայաստանի Հանրապետության վարչապետի ս.թ. փետրվարի 16-ի թիվ 02/10.1/1988-11 հանձնարարականի Հայաստանի Հանրապետության ֆինանսների նա​խա​րա​րու​թյունը Հայաստանի Հանրապետության կառավարությանն առընթեր պետական եկա​մուտ​նե​րի կոմիտեի հետ համատեղ քննարկել է Հայաստանի Հանրապետության Ազգային ժո​ղո​վի պատ​​գա​մավոր Սամվել Բալասանյանի կողմից օրենսդրական նախաձեռնության կար​գով ներ​կա​​յաց​ված <<Հայաստանի Հանրապետության մաքսային օրենսգրքում լրացում կա​​տարելու մա​սին>> Հա​յաստանի Հանրապետության օրենքի նախագիծը եւ հայտնում է հետեւյալը:

Ներկայացված նախագծով առաջարկվում է Հայաստանի Հանրապետություն մինչեւ ս.թ. փե​տրվարի 5-ը ներմուծված ԱՏԳ ԱԱ 8702 եւ 8703 ծածակագրերի դասվող մեքենաների նկատ​մամբ մինչեւ 2013 թվականի փետրվարի 5-ը չկիրառել Հայաստանի Հանրապետության մաք​սա​յին օրենսգրքի 38-րդ հոդվածով սահմանված դրույթը, որի համաձայն Հայաստանի Հան​րապետությունում մշտապես բնակվող անձինք, ինչպես նաեւ Հայաստանի Հան​րա​պե​տությունում պետական գրանցում ստացած անհատ ձեռնարկատերերը եւ կազ​մա​կե​ր​պու​թյուն​ների կարող են նշված ծածկագրերին դասվող ապրանքները Հայաստանի Հանրապետություն ներ​մուծել մեկ տարվա ընթացքում միայն երկու անգամ` տասնհինգ օրը չգերազանցող ժամ​կե​տով:

Ներկայացված լրացման անհրաժեշտությունը, ըստ էության, հիմնավորվում է նախկինում ներ​մուծված ավտոմեքենաների մաքսազերծման համար անցումային ժամանակահատածի տրա​մադրման անհրաժեշտությամբ:

Նախ, անհրաժեշտ են համարում նշել, որ ներկայացված լրացման ընդունման դեպքում եւս խնդ​րո առրկա հարցը չի կարգավորվի, քանի որ նախկինում ներմուծված այն մեքենաները որոնց <<ժամանակավոր ներմուծում>> մաքսային ռեժիմի ժամկետը կավարտվի ս.թ. փետ​ր​վա​րի 5-ից հետո Հայաստանի Հանրապետության մաքսային օրենսգրքի դրույթների համաձայն են​թակա են վերաարտահանման կամ վերահայտարարագրման <<ներմուծում ազատ շր​ջա​նա​ռու​թյան համար>> մաքսային ռեժիմով, որի դեպքում պետք է վճարվեն մաքսային բոլոր վճար​նե​րը: Իսկ վերաարտահանված մեքենայի կրկին ներմուծման նկատմամբ չի տարածվելու առա​ջարկ​վող դրույթը, քանի որ այն առաջարկվում է սահմանել միայն մինչեւ ս.թ. փետրվարի 5-ը ներ​մուծ​ված ավտոմեքենաների համար:      

Միաժամանակ, նախագծին կից ներկայացված տեղեկանք-հիմնավորման մեջ նշվում է «ժո​ղովրդի ծանր տնտեսական պայմանների» մասին, սակայն նշված չէ, թե «Ժամանակավոր ներ​մուծում» մաքսային ռեժիմով ձևակերպված ավտոմեքենաների մաքսային արժեքները որ​քան են կազմում և ինչ մեծության մաքսային վճարներ են ենթակա գանձման Հայաստանի Հան​րապետության պետական բյուջե: 

Համաձայն Հայաստանի Հանրապետության կառավարությանն առընթեր պետական եկա​մուտ​ների կոմիտեից ստացված տեղեկությունների «Ժամանակավոր ներմուծում» մաքսային ռե​ժի​մով ձևակերպված և Հայաստանի Հանրապետությունում գտնվող ավտոմեքենաների զգալի մասն ունեն երեք միլիոն դրամ և ավելի մաքսային արժեքներ: Այս պարագայում, կարծում ենք, որ խոսք չի կարող գնալ հիմնավորման մեջ նշված «բազմաթիվ անձանց ֆինանսական մի​ջոց​նե​րի բացակայության» մասին:

Օրենսգրքի 38-րդ հոդվածում լրացված դրույթը բխում է օրենքի առաջ հավասարության սկզ​բունքի ապահովման և հնարավոր բոլոր սողանցքերը փակելու անհրաժեշտությունից, քանի որ մինչ վերոնշյալ դրույթի գործողության մեջ մտնելն օտարերկրյա պետությունում հաշվառված ավ​տոմեքենաները, որոնք շահագործվում էին Հայաստանի Հանրապետության տարածքում, ունե​ին մի շարք արտոնություններ Հայաստանի Հանրապետությունում հաշվառված և Հա​յաս​տա​նի Հանրապետության անձին պատկանող ավտոմեքենաների նկատմամբ: 

Մաս​նավորապես,      

  - “Հայաստանի Հանրապետության կառավարության և Վրաստանի կառավարության միջև միջ​ազգային ավտոմոբիլային  հաղորդակցության մասին” համաձայնագրի 8-րդ հոդվածի հա​մա​ձայն` տրանսպորտային միջոցները, այդ թվում` թեթև մարդատար ավտոմեքենաները, փո​խա​դարձության հիմունքներով ազատվում են ընդհանուր օգտագործման ավտոմոբիլային ճա​նա​պարհներից օգտվելու համար սահմանված հարկերից, տուրքերից, ինչպես նաև սահ​ման​ված բոլոր հատուկ գանձումներից,

  - Օտարերկրյա պետություններում հաշվառված ավտոմեքենաները Հայաստանի Հան​րա​պե​տու​թյունում գտնվելու ընթացքում  չեն վճարում գույքահարկ,

  - Օտարերկրյա պետություններում հաշվառված ավտոմեքենաները Հայաստանի Հան​րա​պե​տու​թյունում չեն ենթարկվում տեխնիկական զննման և չեն վճարում դրա անցկացման հա​մար գանձվող վճարները,

  - «Ժամանակավոր ներմուծում» մաքսային ռեժիմով ներմուծվող օտարերկրյա պե​տու​թյուն​նե​րում հաշվառված ավտոմեքենաները Հայաստանի Հանրապետության տարածքում ավ​տո​տրանս​պորտային միջոցների պատասխանատվության պարտադիր ապահովագրության (ԱՊՊԱ) պայմանագիրը կարող են կնքել նվազագույնը 10 օր ժամկետով, որի իրավունքը Հա​յաս​տանի Հանրապետությունում հաշվառված ավտոմեքենաներին տրված չէ:

 Ելնելով վերոգրյալից հայտնում ենք, որ «Հայաստանի Հանրապետության մաքսային օրենս​գրքում լրացում կատարելու մասին» Հայաստանի Հանրապետության օրենքի նախագծի ըն​դունմամբ խնդրի կարգավորումը գտնում ենք ոչ նպատակահարմար:
Միաժամանակ, կարծում ենք, որ ներկայացված խնդիրը առավել նպատակահարմար է կար​գավորել պե​տա​կան աջակցության մեխանիզմների կիրառման միջոցով (մասնավորապես, մաք​սային վճարների կատարման նպատակով պետական անտոկոս վար​կե​րի տրամադրման եղա​նակով):  

ՀԱՐԳԱՆՔՈՎ 
                                                        Վ. ԳԱԲՐԻԵԼՅԱՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1. ՀՀ ֆինանսների նախարար 

      պարոն Վաչե Գաբրիելյանին (հավաք)
ՀՀ արդարադատության նախարար
      պարոն Հրայր Թովմասյանին
ՀՀ կառավարությանն առընթեր պետական 

     եկամուտների կոմիտեի նախագահ 

     պարոն Գագիկ Խաչատրյանին
ՀՀ ոստիկանության պետ
     պարոն Ալիկ Սարգսյանին
--------------------------------------------------------------

     ՀՀ վարչապետի հանձնարարությամբ` խնդրում եմ քննության առնել և ներկայացնել եզ​րա​​կացություն, նշելով կառավարության որոշման կամ այլ իրա​վա​կան ակտի ընդունման անհրաժեշտության դեպքում դրանց ընդուն​ման նա​խա​տես​վող ժամկետները:  

 Ժամկետ` 5 օր:
2. ՀՀ ֆինանսների նախարար 

      պարոն Վաչե Գաբրիելյանին (հավաք)
   ՀՀ էկոնոմիկայի նախարար
     պարոն Տիգրան Դավթյանին 

  ՀՀ արդարադատության նախարար
     պարոն Հրայր Թովմասյանին 

  ՀՀ աշխատանքի և սոցիալական հարցերի նախարար

      պարոն Արթուր Գրիգորյանին

  ՀՀ առողջապահության նախարար
     պարոն Հարություն Քուշկյանին
  ՀՀ բնապահպանության նախարար
      պարոն Արամ Հարությունյանին 

     ՀՀ վարչապետի հանձնարարությամբ` խնդրում եմ քննության առ​նել և տա​լ ՀՀ օրենքի նախագծի ազդեցության գնա​հա​տա​կանը։

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՔՍԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. Հայաստանի Հանրապետության 2000 թվականի հուլիսի 6-ի մաքսային օրենս•րքի (այսուհետ` Օրենսգիրք) 38-րդ հոդվածի 3-րդ պարբերության` «ժամկետով» բառից հետո լրացնել «, բացառությամբ Հայաստանի Հանրապետությունում մշտապես հաշվառված կամ մշտապես բնակվող անձանց, ինչպես նաև Հայաստանի Հանրապետությունում պետական գրանցում ստացած անհատ ձեռնարկատերերի և կազմակերպությունների կողմից մինչև 2011 թվականի փետրվարի 5-ը ժամանակավոր ներմուծում մաքսային ռեժիմով ներմուծված ԱՏԳ ԱԱ 8702 և 8703 ծածկագրերին դասվող ապրանքների, որոնց նկատմամբ սույն պարբերության դրույթները կիրառվում են 2013 թվականի փետրվարի 5-ից» բառերը:

Հոդված 2. Սույն օրենքն ուժի մեջ է մտնում պաշտոնական հրապարակամանն հաջորդող օրվանից: 

ՏԵՂԵԿԱՆՔ- ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՔՍԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ 


«Հայաստանի Հանրապետության մաքսային օրենսգրքում լրացում կատարելու մասին» Հայաստանի Հանրապետության օրենքի ընդունման անհրաժեշտությունը պայմանավորված է Հայաստանի Հանրապետությունում մշտապես հաշվառված կամ մշտապես բնակվող անձանց, ինչպես նաև Հայաստանի Հանրապետությունում պետական գրանցում ստացած անհատ ձեռնարկատերերի և կազմակերպությունների օբյեկտիվ դժգոհությունների կարգավորման նպատակով:


Հաշվի առնելով ժողովրդի ծանր տնտեսական պայմանները, դրանց անհամատեղելիությունը 2010 թվականի դեկտեմբերի 22-ի «Հայաստանի Հանրապետության մաքսային օրենսգրքում լրացումներ և փոփոխություններ կատարելու մասին» Հայաստանի Հանրապետության օրենքի 5-րդ հոդվածով պայմանավորված Հայաստանի Հանրապետության մաքսային օրենսգրքի 38-րդ հոդվածի լրացումից բխող` Հայաստանի Հանրապետություն ժամանակավոր ներմուծված ավտոտրանսպորտային միջոցների «անհապաղ» մաքսազերծման պայմանի հետ, ծակած խնդրին օբյեկտիվ և մարդասիրական լուծում կարելի է տալ այդ բազմահազար անձանց գոնե երկու տարի ժամանակ տրամադրելով, որի ընթացքում հնարավոր կլինի հարցը կարգավորել առանց ցնցումների, փակուղուց հանելով բազմաթիվ անձանց, որոնք իրականում ֆինանսական միջոցների բացակայության և տնտեսական վիճակից ելնելով հայտնվել են անելանելի դրության մեջ:   

Ս. ԲԱԼԱՍԱՆՅԱՆ

	Հոդված 38.
	«Ժամանակավոր ներմուծում» մաքսային ռեժիմի կիրառման սահմանափակումները


Ժամանակավոր ներմուծումը թույլատրվում է պայմանով, որ ապրանքները կարող են նույնականացվել մաքսային մարմնի կողմից՝ «վերաարտահանում» մաքսային ռեժիմով դրանց հետագա արտահանման ժամանակ:

Եթե ապրանքների ժամանակավոր ներմուծման նկատմամբ Հայաստանի Հանրապետության այլ պետական մարմինների կողմից կիրառվում են Հայաստանի Հանրապետության օրենսդրությամբ նախատեսված ոչ սակագնային կարգավորման միջոցներ, ապա ապրանքների ժամանակավոր ներմուծումը չի կարող թույլատրվել (կամ ժամանակավոր ներմուծման թույլտվության ժամկետը չի կարող երկարաձգվել) ավելի երկար ժամկետներում, քան ոչ սակագնային կարգավորման այդ միջոցներով նախատեսվածներն են:

Հայաստանի Հանրապետությունում մշտապես հաշվառված կամ մշտապես բնակվող անձանց, ինչպես նաև Հայաստանի Հանրապետությունում պետական գրանցում ստացած անհատ ձեռնարկատերերի և կազմակերպությունների կողմից ԱՏԳԱԱ 8702 և 8703 ծածկագրերին դասվող ապրանքների տեղափոխումը Հայաստանի Հանրապետության մաքսային սահմանով «Ժամանակավոր ներմուծում» մաքսային ռեժիմով թույլատրվում է մեկ տարվա ընթացքում միայն երկու անգամ` տասնհինգ օրը չգերազանցող ժամկետով, բացառությամբ Հայաստանի Հանրապետությունում մշտապես հաշվառված կամ մշտապես բնակվող անձանց, ինչպես նաև Հայաստանի Հանրապետությունում պետական գրանցում ստացած անհատ ձեռնարկատերերի և կազմակերպությունների կողմից մինչև 2011 թվականի փետրվարի 5-ը ժամանակավոր ներմուծում մաքսային ռեժիմով ներմուծված ԱՏԳ ԱԱ 8702 և 8703 ծածկագրերին դասվող ապրանքների, որոնց նկատմամբ սույն պարբերության դրույթները կիրառվում են 2013 թվականի փետրվարի 5-ից:
Սույն հոդվածի իմաստով մշտապես բնակվող է համարվում Հայաստանի Հանրապետությունում վերջին մեկ տարվա ընթացքում ընդհանուր առմամբ 180 և ավելի օր գտնվող անձը:

(38-րդ հոդվածը խմբ. 24.12.04 ՀՕ-66-Ն. լրաց. 22.12.10 ՀՕ-25-Ն)

